
La patinadra Sarina

«Esser en il center e mussar tge che jau
poss, quai plascha a mai.» Quai di Sarina
Tonoli. Ella è patinadra ed ha fatg quai
enfin avant in onn sco sport da presta-
ziun.Ussa va ella anc cunpatins ord spass
e fa part d’ina gruppa da show.Nus avain
visità Sarina durant in exercizi.

Inflaziun a Venezuela
Venezuela, in pajais en l’America dal Sid,
è gia dapi intgins onns en la crisa. La po-
pulaziun patescha, i dat memia pauc
da mangiar, i mancan medicaments ed
autras chaussas dal mintgadi. La culpa
vid quella miseria è tranter auter l’infla-
ziun. Il «Minisguard» declera.

Il magazin d’infurmaziun per uffants
(repetiziun sin SRF info tranter las 18.00
e las 19.30)

Luisa Delgado – La CEO

Cun gronda probabilitad vegnan voss
egliers da sulegl creads dad ina firma che
vegnmanada dad ina dunna rumantscha.
Questa dunna è LuisaDelgado, naschida
Deplazes, oriunda da Rabius. Ella è la
CEOda la Safilo, la segund gronda firma
dal mund che producescha egliers. Luisa
Delgado abita a Padova, ma sco CEO
dad ina firma multinaziunala è ella adina
sin via. Sin visita en ina da las fabricas en
l’America, la China, la Slovenia, l’Italia
ubain tar referats e sesidas en las metro-
polas mundialas. Luisa Delgado ha fatg
ina carriera sco or dal cudesch: studis a
Genevra ed a Londra, suenter posiziuns
da manar tar la firma Procter & Gamble
e tar SAP. Ella è actualmain commem-
bra dal cussegl da fundaziun da l’IKEA
e scheffa da la Safilo. Ed ella è ina da las
CEO’s pajadas il meglier da l’Italia, ina
CEO cun corp ed olma.

